
BOEKBESPREKINGS

VAN DER WATT. J.G. 1988. Christus is julle h oop. Die brief a a n  die Koiossense 
- ’n  semantiese redevoeringsanalise. Pretoria : N.G. Kerkbockhandcl. 136 pp.

Resensent: Jan Botha (Departem ent Bybelkuncle, Universiteit van Stellenbosch)

Hierdie boek is ’n verwerking van die outeur se MA-verhandeling wat hy in 1979 aan 
die Universiteit van Pretoria geiewer het. Die belangrikste verskii tussen die verhan- 
deling en hierdie boek, wat bykans tien jaar later gepubliseer is, is die weglating van 
bykans alle teoretiese en m etodologiese (a.sook alle tekskritiese) bespreking. In die 
boek word slegs die resultate van die skrywer se sem antiese redevoeringsanalise van 
Koiossense aangebied. Vir die oningewyde leser is dit enersyds sekerlik voordelig om 
die teorie (en jargon) gespaar te wees, maar andersyds word die gebruik van die boek 
tog ook daardeur bemoeilik. Vir die ingewyde leser bly ’n hele aantal metodologiese 
en teoretiese vrae in die lug hang. Die belangrikste probleem is ongetwyfeld dat so ’n 
s truk tuur-georiën teerde lesing van ’n teks die historiese en sosiale konteks feitlik 
volledig ignoreer, soos ook in hierdie boek die geval is. Dit verlei die skrywer om 
maklik van die "ons" (die briefskrywer en sy medewerkers) en die "julle" (die lesers in 
eerste-eeuse Kolosse) en die "ons" (briefskrywer plus lesers in Kolosse = "ons") oor te 
spring na "ons" (twintigste-eeuse Christene). (Kyk byvoorbeeld p. 27: "God het ons 
deur Christus verlos" - my kursivering.) Dit bly ’n vraag of ’n eksklusief struktuur- 
georienteerde lesing van ’n antieke teks ’n verantwoordelike lesing is, veral as direkte 
hermeneutiese spronge na vandag se lesers gemaak word. Aan die ander kant vereis ’n 
noukeurige lesing van ’n teks noodwendig dat daar op struktuurkenmerke gelet moet 
word; dit vorm onontbeerlik  een van die onderdele van die leesproses. In hierdie 
(beperkte opsig) lewer hierdie boek ’n nuttige bydrae. ’n Tweede ernstige leemte in 
hierdie benadering is dat eerste-eeuse literêre konvensies ook onderbeklem toon word. 
In die geval van hierdie analise van Koiossense ‘verdwyn’ die himne (1:15-20), die 
Haustafeln (3:18-4:1) asook die verskillende briefkonvensies as literêre vorme en as 
topoi binne die bespreking van die geheel van die sem antiese struktuur van die brief. 
Van der W att maak wel die enkele opmerking dat die (semantiese) ooreenkom ste tus
sen die begin en die einde van die brief, kenmerkend van die antieke briefkonvensies 
was (pp. 3, 106). Aan die ander kant, dit is sekeriik nie sonder waarde om aan te toon 
hoe al die elem ente in die geskrif struktureel ingebed is in die geskrif as geheel nie. ’n 
Oog vir die historiese, literêre en sosiale konteks van die brief aan die Koiossense kon 
hierdie studie egter net so veel ryker gemaak het.

Die elf perikoopringe wat Van der Watt in die brief aan die Koiossense identifiseer, 
vorm elk ’n eie hoofstuk in die boek. Elke perikoopring berus op een of m eer peri-

kope, wat op hulle beurt berus op een of m eer kolongroepe, wat op hulle beurt benis 
op ’n kolonanalise, wat op sy beurt berus op verantwoorde linguistiese beginsels en 
grammatikale en sintaktiese kenmerke van Nuwe-Testamentiese Grieks. Die analise 
van die perikoopringe geskied aan die hand van die (getranskribeerde) Griekse teks. 
D aar kan geen twyfel bestaan co r Van der W att se beheersing van die m etode van 
sem antiese redevoeringsanalise nie. D irek by elke G riekse woord en  sin word ’n 
le tte rlik e  A frikaanse vertaling daarvan gegee, wat natuurlik  die boek baie m eer 
toeganklik maak. Verskillende struktuurpatrone word deur ’n miriade van diagramme 
en pyle en strepe en sketse aangetoon - die resu ltaa t is insiggewend m aar uiters 
moeisarae leesstof. H ierdie elf hoofstukke word gevolg deur ’n hoofstuk waarin die 
breë struktuur van Kolossense skematies voorgestel word en kortliks toegelig word. As 
bylaag word die struktuurvoorstelling van die hele boek gegee (hierdie keer wel in 
G riekse lettertekens), weer dadelik gevolg met ’n Afrikaanse vertaling. Dit is dus 
beslis nie ’n boek wat ’n mens op ’n aand van begin tot agter sal sit en deurlees nie. Vir 
insig in Van der Watt se voorstelling van die geheelstruktuur van Kolossense (hoofstuk 
12), vir detail oor die struktuur van elke perikoop in die b rief (die Bylaag), en vir 
kom m entaar oor belangrike struktuurkenm erke binne elke perikoop (hoofstukke 1- 
11), is die boek waardevol. D it is so ‘gebruikersvriendelik’ as wat dit moontlik is om 
hierdie soort materiaal aan te bied.

TRIGO, Pedro. 1991. Creation and history. New York : Maryknoll. xix + 267 p. 
(Orbis B ooks: Theology and Liberation Series.) S 16,95 Pb., S 39,95 Cl.

Resensent: P.P. Kruger (Geref. Kerk Brackenhurst, Alberton)

Pedro Trigo is ’n Spaanse Jesuiet wat in V enezuela teologie doseer, m aar wat ook 
betrokke is by sogenaamde Basic Christian Communities’ (BCC’s). Die B CC s is daar- 
voor bekend dat hulle die sogenaamde Bevrydingsteologie in die praktyk onder gewo- 
ne gelowiges (hoofsaaklik Rooms-Katoliek) bevorder.

Trigo gaan ’n grondliggende tem a in die Bevrydingsteologie na, naamlik die vraagstuk 
van skepping en geskiedenis. Trigo bied ’n perspektief op die skepping vanuit die 
situasie van die armes en verdruktes, m eer spesifiek dié van die Latyns-Amerikaanse 
wêreld.

Die probleem wat Trigo aan die orde stel, is die ontsettende arm oede en lyding in die 
krotbuurte van Latyns-Amerika, waar mense van honger, blootstelling en epidemics 
sterf, sonder dat daar werklik hoop op uitkoms is. Hierdie toestand is ‘on-skepping’, 'n 
ontkenning van die werklikheid, nietigheid. God is die Skepper van die goeie en nie 
die skepper van hierdie tranedal, hierdie ‘niksheid’ nie. Om ál die ellende direk aan 
die sonde toe te skryf, bied volgens die skiywer nie ’n geldige verklaring nie, aangesien

daar te veel onskuldige slagoffers is.

Vir die ontleding van die vraagstuii sluit die skiywer by ’n wye verskeidenheid filosowe 
en teoloë aan. Die leser word onder andere blootgestel aan standpunte van Latyns- 
Am erikaanse Bevrydingsteoloe (Sobrino, Segundo, Boff en Croatto), asook verskeie 
dokum ente en verklarings binne die Rooms-Katolieke Kerk (bv. dié van die biskoppe- 
konferensies te M edellin en Puebla). Vir die Suid-Afrikaanse teoloog kan dit ’n hele 
nuwe wêreld open.

Vir ’n antwoord op die vraagstuk van skepping en geskiedenis gaan Trigo van ’n paar 
vooronderstellings uit:

God se skeppende werksaamheid is nie afgehandel nie, m aar word in die geskie
denis van die mens voortgesit. Uit die skeppingsterme wat Jesaja gebruik, blyk dit 
dat redding nuutskepping is (”... salvation is re-creation or it is nothing at all" - p. 
9). Dieselfde God wat uit niks geskep het nie, het sy Seun uit die dood opgewek 
en wek vandag nog lewe uit ’n doodstoestand. W at Trigo onder ‘skepping’ ver- 
staan, kom grootliks ooreen met dit wat in G ereform eerde kringe gewoonlik die 
‘onderhouding en regering’ van die skepping genoem word. Die skrywer se uitge- 
sproke doel is om die Deisme, wat God se voorsienigheid misken, as onhoudbaar 
aan te toon (p. 20-22, 95).

0 n s  is as beeld van God geskape om, onder andere, te deel in sy skeppende werk
saamheid. God wil middellik, deur ons, skeppend voortgaan. Hierdie proses word 
in werking gestel wanneer ons bevryding uit ’n toestand van nie-lewe teweegbring. 
Trigo beklem toon dat ons beeld-van-God-wees daarin bestaan dat ons op God as 
ons Skepper/M odel betrek is.

Die skrywer maak ruim gebruik van die resultate van historiese kritiek, veral dié 
van Von Rad en Neher. (Dit is opm erklik dat die werke van Ou-Testam entici, 
w aarna Trigo ook verwys, naam lik dié van Bright, E ichrodt, Jacob , Jenni & 
W estermann, McKenzie, Van Imschoot en Zimmerli in Spaans vertaal is en as so- 
danig deur die skrywer gebruik is.)

Die skeppingsberigte in Genesis 1 en 2, asook dié in Jesaja, is geloofsantwoorde op 
valse dilemmas waarin gelowiges hulle bevind het. God werk nie magies nie, maar 
deur die menslike verantwoordelikheid en menslike antwoord. Die Israeliete se 
Godsidee het ontwikkel en daarmee saam hulle skeppingsbegrip. Trigo voer egter 
nie die gedagte van menslike antwoord konsekwent deur nie en laat ruim te vir 
Goddelike openbaring. Hy toon ook waardering vir die huidige kanonieke vorm, 
byvoorbeeld dat Genesis 1 voor G enesis 2 opgestel is (p. 127). Die kanonieke 
weergawe van die woestynreis word as uitgangspunt gebruik vir wat die skrywer 
noem die "paradigm of the wilderness" (p. 123-126).

Die geloof aan die sicepping vloei voort uit die saligmakende geloof in die opgesta- 
ne Jesus Christus (p. xv). Slegs wie God persoonlik ken, kan Horn as Skepper van 
al wat goed is aanvaar, sender om verstrengel te raak in die ellende van hierdie 
tranedal waarin ons ons bevind. Vir Israel was die geloof in Jahwe as Skepper "... a 
point of arrival ... a gospel that sowed the night of catastrophy with light" (p. 37). 
Trigo sluit in dié opsig nou by Gerhard von Rad aan (p. 57).

Genesis 1 is volgens die skrywer in die Persiese tyd geskryf as sam evatting van 
Israel se geloofsantwoord op die veelgodedom  en hiille tec- en kosmogonieë. 
Genesis moes dien om Israel in ’n tyd van hopeloosheid hoop te gee: "... in Israel’s 
darkest nights and deepest suffering, faith in a G od of liberation could be ade
quately expressed only by faith in that God a.s creator" (p. 96).

Die skeppingsgebeure in die verlede, asook die wyse w aarop Bybelskrywers dit 
hanteer het, is ’n voorbeeld of model van wat in die hede gerealiseer kan en moet 
word. Die paradys en die woestynreis van die volk Israel is paradigmas wat vir die 
hede geld. Die toepassing in die hede neig soms na ’n eksemplarisme wat nie baie 
oortuigend is nie. Trigo verklaar: "... the history of Israe l’s arrival at faith in 
creation through faith in salvation parallels Latin American history in many ways" 
(p. 62). Eden (Genesis 2) word as ’n allegoric hanteer, waar Eden die rykdomme 
van die wêreld voorstel, die engel se swaard die magsmiddele waarmee die onder- 
drukkers hierdie rykdomme aan die Adams en Evas van hierdie wêreld ontsê (p. 
128-133)!

Trigo verteenwoordig ’n nuwe geslag bevrydingsteoloe wat besef dat blote militantheid 
nie ’n oplossing bied nie en dat die heilstaat (utopie) nie in hierdie bedeling bereik kan 
word nie. Hy v e rk laar:"... wars of liberation are e v il ... We can no longer continue to 
glorify arms today ..." (p. 30-31). Hy neem kennis van resente temas en verwikkelings, 
soos byvoorbeeld die ontbossing van die Am asone-kom (ekologie), die val van die 
Berlynse muur en die verkrummeling van militêre diktature in die Westelike halfrond.

Die antwoord op uitbuiting en verdrukking sluit volgens die skrywer die volgende in: 
volgehoue aandrang op verandering, terwyl jy as Christen teen hoop in steeds bly glo 
aan en roep dat God as Skepper-mét-ons, skeppend en vernuwend sal werk. God se 
skeppingsdaad (en ook sy herskeppingsdaad) bestaan uit persoonlike liefde wat Hy uit 
vrye welbehae bewys.

As m edewerkers van God m oet ons self skeppend werk. Die skrywer stel dit baie 
sterk: "God has created us to be creators" (p. 9). As jy bloot die bestaande orde deur 
mag omver wil werp, speel jy die spel van die onderdrukker en word jy maklik self die 
onderdrukker. Geweld baar geweld. Wat die skrywer in gedagte het, is dat Christene 
getrou moet bly aan hulle skeppingsopdrag om hierdie aarde te ontwikkel - maar dan 
nie ontwikkeling ter wille van ontwikkeling nie. Ons m oet, as skeppers na G od se

beeld, liefde bedien. Oplossings lê nie bloot in strukturele veranderings nie. Oplos- 
sings lê in persoonlike gem eenskap, opoffering en soiidariteit. Trigo noem  dit die 
‘geweld van die lewe’ (p. 29-31, 35). Hy stel dit dat "...the theology of liberation is a 
theology of reconciliation" (p. 156).

Hierdie publikasie is van groot belang vir Suid-Afrika:

Miljoene mense is vasgevang in soortgelyke haglike omstandighede as did van die 
Latyns-A m erikaanse wêreld en bou dikwels hulle hoop op die struggle asof dit 
hemel op aarde sal bring. Trigo wys daarop dat die proses van vernuwing altyd 
voortduur en dat suksesse alleen m aar prefigurasies van die ryk van die lewe kan 
wees.

Dit is ook van belang vir dié segment van die Suid-Afrikaanse bevolking wat hulle 
verskans het of wil verskans in ’n politieke ideologie van die ‘to tale aanslag’ en 
‘God-is-aan-ons-kant’. Die skrywer wys daarop dat die W esterse samelewing, wat 
deur ’n wenm otief gedryf word, eerder selfverwesenliking najaag, as wat dit streef 
om die beeld van God in die mens te herstel (p. 223).

Trigo ontm asker albei tipies-m enslike benaderings (dié van die m inder en m eer 
bevoorregtes) as eksponente van ’n valse chaos-kosmos-teenstelling. Hierdie teenstel- 
ling berus op die gedagte van ’n oorspronklike dualism e en ’n voortdurende stryd 
tussen chaos en kosmos - ’n stryd wat eie is aan heidense kosmogoniee, m aar vreemd is 
aan die Bybelse skeppingsvoorstelling.

Die publikasie is beslis die moeite werd om te lees om dat interessante en bruikbare 
gesigspunte gebied word, m aar as akademiese publikasie stel dit teleur:

Hoewel ruim verwys word na O u-Testam entici, kry ’n mens die indruk dat die 
skrywer die insigte van Ou-Testamentici aangaande die skepping eklekties gebruik 
as springplank vir ’n filosofies-dogm atiese besinning. ’n Mens m oet nie in die 
publikasie u itgebreide eksegese of openbaringsgeskiedenis (Bybelse teologie) 
verwag nie.

Die skrywer gebruik hoofsaaklik Spaanse bronne (en bronne wat in Spaans vertaal 
is). Hoewel dit die leser aan ’n deel van die Spaanssprekende teologie bekend stel, 
word akadem iese gehalte sodoende ingeboet omdat nie ook van ander tersaaklike 
bronne kennis geneem  word nie. Dis belangrik om daarop te let dat die skrywer 
nie kennis geneem  het van artikels uit die Spaanse wêreld wat juis oor Genesis 1 
en 2 handel nie. In hierdie verband word gedink aan die bydraes van onder andere 
dié van Ofiate, Moreno, Bojorge, Bartina, Maeso, Rucuero, Amat en Sen. ’n Mens 
sou verwag het dat ’n skrywer wat so wyd na Ou-Testamentici verwys, ook die werk 
van Vriezen (Hoofdlijnen der Theologie van het Oude Testament) sou verdiskonteer.

Vriezen, wie se genoemde werk in Spaans beskikbaar is, handel uitvoerig oor die 
sake wat Trigo behandel.

’n Sistematiese bibiiografie en indeks met teksverwysings ontbreek.

Creation and History is oorspronklik in Spaans geskryf (1988) en is in Engels vertaai 
deur Robert R. Barr. Dit het in dieseifde jaar wat dit oorspronklik verskyn het, ook in 
Brasilië in Portugees verskyn. H ieruit blyk die belangrikheid van die publikasie. Die 
boek is sowei in hardeband as in sagteband beskikbaar.

NOORDMANS, O. 1986. Verzamelde werken deel VI: De kerk en het leven.
Kampen : Kok. 659 bll. Prys onbckcnd.

Resensent; J.H. van Wyk (Dept. Dogmatologiese Vakke, H TS/PU  vir CHO)

Dit is uiteraard onmoontlik om binne kort bestek reg te laat geskied aan die ryk in- 
houd van hierdie boek, bestaande uit ses dele wat handel oor prediking, liturgie, eku- 
mene, etiek, staat en kultuur.

Soos in sy ander werk, vind ons ook hier die bekende Noordmans terug, met pragtige 
en kernagtige form ulerings, en as grondtoon die reform atoriese visie op sonde en 
genade. In hierdie publikasie vind ons ’n seldsame vorm van ortodoksie wat enersyds 
’n kritiese inslag openbaar m aar andersyds teruggryp na die Skrif as openbaring van 
God. Noordmans se diskussie met Van der Leeuw vorm ’n hoogtepunt en beklemtoon 
opnuut in waiter mate liturgiek (49-51, 97) - en in ’n groot mate die ganse teologie (vgl. 
490) - medebepaal word deur ’n dogmatiese onderbou.

Ons hoor hier dat die openbaring in die Heilige Skrif nie vervang kan word met eie 
bevindings nie, ook nie deur die bevinding van die kerk in sy geheel nie (23); ons hoor 
dat die humanisme ook wil kerk wees (569), dat ’n ‘kursus’ nie bo die ‘kerk’ gestel mag 
word nie (597) en dat die evangelic veel m eer rewolusionêr is as die Kommunisme 
(628).

Noordmans staan grotendeels in die tradisie van die Etiese teologie en hy moet met 
die nodige diskresie gelees word. G een teoloog vind immers baat by ’n klakkelose 
nabootsing nie.

W at my altyd opval, is die relatiew e min aandag wat aan hierdie groot (grootste?) 
Hervormde teoloog uit Nederland deur die Hervormde teologie in Suid-Afrika bestee 
word. Wat die Gereform eerde teologie in Suid-Afrika betref, is Noordmans waarskyn-

lik ’n volledig onbekende figuur. Na my wete is dit net P.F. T heron van die Ned. 
Geref. Kerk wat horn die afgelope tyd in die teologie van Noordmans verdiep het.

Dit is ’n teologiese skade om nie van Noordmans kennis te neem nie; omgekeerd kan 
sy gesigspunte verrykend inwerk op die vorming van ’n eie teologiese benadering en 
standpunt.

GEISLER, Norman L. 1989. Christian Ethics: Options and Issues. 
Grand Rapids : Baker. 335 bll. Prys 59,95.

Resensent: J.H. van Wyk (Dept. Dogmatologiese Vakke, H TS/PU  vir CHO)

Hierdie jongste werk van Geisler oor die etiek is nie ’n omwerking van sy vroeëre boek 
oor hierdie onderw erp nie m aar ’n volledige nuwe studie waarin hy van sy vorige 
insigte verd iep  en verfyn het. Die boek bestaan uit twee dele , soos die subtitei 
suggereer, en handei oor etiese keuses en etiese kwessies.

In die eerste deel kom die volgende vrae uit die meta-etiek ter sprake; antinomianis- 
me, situatism e, generalism e, ongekwalifiseerde absolutisme, konflik-absolutisme en 
graduele absolutisme.

Die tweede deel behandel brandende etiese kwessies soos aborsie, genadedood, bio- 
chemiese vrae (waaronder orgaanoorplantings, seksverandering, kunsmatige insemina- 
sie, surrogasie, proefbuisbevrugting), doodstraf, oorlog, burgerlike ongehoorsaamheid, 
hom oseksualiteit, huwelik en egskeiding, ekologie. Hoewel ’n bree spektrum etiese 
vraagstukke aangeraak word, bied die boek nie ’n bespreking van alle etiese aange- 
leenthede nie.

Die ieser hoef nie daaroor te twyfel dat ons hier met ’n etiek vanuit die evangeliese 
hoek te maak het nie. Geisler probeer eerlik met die Skrifgegewens omgaan in hulle 
relevansie vir die vrae van die huidige tyd. Daarm ee is nie gesê dat al sy pogings ewe 
geslaagd is nie. Sy behandeling  van die verhouding w et-en-evangelie , binne die 
konteks van doodstraf, is myns insiens te dualisties en antiteties (205-207). Dit val op 
hoedat die skrywer telkens drie opsies onderskei, ekstreem-links, ekstreem-regs en ’n 
(soort van) middeweg. Ten opsigte van doodstraf (193-213) bespreek hy byvoorbeeld 
"rehabilitasionisme" (geen doodstraf). "rekonstruksionisme" (doodstraf vir alle groot 
misdade); "retribusionisme" (doodstraf vir sommige misdade); ten opsigte van oorlog 
(215-238) word gekyk na aktivism e (ja vir oorlog), pasifism e (nee vir oorlog) en 
selektivism e (ja-nee); en by ekologie (293-310), om nie m eer te noem  nie, word 
onderskei tussen materialisme, panteisme en ’n Christelike benadering.

Geisler het ’n lesenswaardige boek gelewer wat as handboek, met die nodige diskresie 
hanteer, waardevolle diens kan lewer.

DE GROOT, C.G. 1992. P J . Spener en A.H. Francke. Grondleggers van die Duitse 
Piëtisme. Potchefstroomsc Universiteit vir Chrislelike Hoër Ondcrwys. (Wetenskaplike bydraes van 
die PUCHO. Recks F2: Brosjure van die Instituul vir Reformatoricse Studies.) 53 p. Frys R7,00.

Resensent; C.J. Malan (Gereform eerde Kerk, Noordbrug)

Hoofstuk 1 van hierdie pubilkasie handel oor die verstarring in die Protestantse kerke 
gedurende die 17e en 18e eeu: die tydperk van die Ortodoksie. Volgens die skrywer 
het daar in hierdie tydperk ’n skeiding tussen leer en lewe ontstaan as gevolg van ’n 
verstandsteologie wat nie ’n hartieologie geword het nie. Geen wonder dat die Piëtisme 
as ’n reaksie teen die koue Ortodoksie ontstaan het nie!

Fn hoofstuk 3 word Philip Jacob Spener (1625-1705) as die eintlike grondlegger van die 
Piëtisme behandel. Volgens Spener is die innige gemeenskap met God die wesentlike 
kenmerk van die Christendom. Uit sy Pia Desideria, waaroor die skrywer breed uitwei, 
kry ons ’n goeie tekening van die Pietisme. Die skrywer skroom nie om ook vir ons die 
swak punte van die leer van Spener te teken nie.

Vanaf hoofstukke 4-9 maak ons kennis met August Herm ann Francke (1663-1727) wat 
as die grootste verteenw oordiger van die Pietisme beskou kan word. Francke het 
uitgeblink as teoloog, as dosent, as opvoedkundige en as Christen-filantroop. Alhoe- 
wel die skrywer nie in alles met hom saamstem nie, het hy tog groot waardering vir die 
nuwe lewe wat die Pietisme in die Lutherse Kerk ingeblaas het.

In hoofstuk 10 word die kenmerke van die Piëtisme deur die skrywer saamgevat. Be- 
sondere kenmerke van die Pietisme is onder andere: asketisme, subjektivisme, perfek- 
sionisme, terminisme, geestelike hoogmoed, oorbeklemtoning van die sonde en die ne- 
gering van leeftydverskille by die gelowige. Ook betreur hy dit ten sterkste dat die 
objektiewe reformatoriese leer van Luther en Calvyn oor die regverdigmaking deur die 
Pietisme ingeruil is vir die subjektiewe heslissing van die mens. Hy het egter ook groot 
waardering dat die Pietisme die Lutherse kerk wakker geskud het sodat hulle die sen- 
dingopdrag van die Here Jesus met alle erns aangepak het.

Oor die geheel gesien, het ons hier te doen met ’n prikkelende boek wat in ’n neutedop 
’n interessante en objektiewe beeld van die Pietisme gee.

In ons tyd van koue rasionele denke enersyds en charismatiese bewegings andersyds, is 
die inhoud van hierdie boek baie aktueel. Die skrywer het ’n gemaklike styl wat by

lesers byval sal vind.

VERSAMELWERK. 1992. KJaas Schilder - erfenis en betekenis. 
Inncsdal: Die Schildcrkomitcc. 90 p. PrysR 21.

Resensent: J.Vonkeman (Nederlandse Gereform eerde Kerk, Richmond Natal)

Die geboorte van Klaas Schilder (1890) is ook in Suid-Afrika herdenk deur middel van 
’n reeks voordragte wat op ’n simposium gedurende 1991 gelewer is. Bogenoemde 
publikasie is die saambundeling van hierdie referate wat tydens die Schildersimposium 
aangebied is. ’n Kort bibliografie en ’n lys van ander publikasies (16) wat die afgelope 
vyf jaa r oor hierdie N ederlandse teoloog verskyn het, is ook in die bundel ingesluit. 
H ierd ie sestien resen te  publikasies oor Schilder, asook die verskillende Schilder- 
simposiums wat in 1990 in Nederland gehou is, bewys dat Schilder, selfs 40 jaar na sy 
dood, as teoloog nog lewend in ons midde aanwesig is. Die verskyning van ’n Suid- 
Afrikaanse publikasie oor Schilder is daarom gepas en tydig.

In die genoem de publikasie word verskillende aspekte van Schilder se teologiese 
sienings en beklemtoninge aangeraak. In die gebundelde bydraes word aspekte soos 
die volgende onder die loep geneem: die verbond by Schilder, Schilder se skeppings- 
leer, prediking, die aktualiteit van Schilder, sy siening oor die antropologie, die sosiaal- 
politieke lewe, die kerkreg en die Vrymaking, ensovoorts.

Anders as die Schilder-bundels wat in Nederland verskyn het, is hierdie boek, op twee 
uitsonderings na, nie geskryf deur vakkundiges nie maar deur predikante in die bedie- 
ning en belangstellende lidmate. ’n Mens mis dan ook hier en daar die (teologiese) 
d iepte van ander resente publikasies oor Schilder. Tog is die publikasie geensins 
oppervlakkig nie. Die aard van die publikasie word deur die uitgewers uitdruklik 
aangedui as "nie akademies", en as doel word gestel "om die werk van Schilder in Suid- 
Afrika bekend te stel. (p. 3). In hierdie opsig het die bundel in sy doel geslaag.

In die lig van hierdie eksplisiete doel sou ’n hoofstuk oor byvoorbeeld die kultuur- 
teologie van Schilder (as reaksie op die optim istiese gem ene grasie-konsep van A. 
Kuyper) sinvol gewees het. Met kultuur-teologie word bedoel die gedagte van die een 
geskiedenis waarin die heilsgeskiedenis met die verbond funksioneer onder die noemer 
van die dubbele predestinasie - ’n gedagte waaraan Schilder sy lewe lank getrou gebly 
het. V erder behoort daar met groter nadruklikheid as wat gewoonlik daarna in die 
gereform eerde teologie verwys word, aandag gegee te word aan die verkiesing (Hei- 
land - Verlosser) en verwerping in Christus (Heiland - Regter). H ierdie perspektief 
het uit baie oorde teenkanting gekry - dit is e^ter van hieruit dat ’n mens by Schilder

toegang tot die verbond en die Icerk kry.

’n Paar artikels kon vollediger gewees het: sommige aspekte van die gefundeerde kri- 
tiek van Schilder se studente op hui leerm eester kon byvoorbeeid betrek gewees het. 
Sodanige kritiekpunte wat genoem kon word, is byvoorbeeid Schilder se gelykstelling 
van belofte en eis - ’n uitgangspunt waarop gereageer is deur te wys op die Bybelse 
ondergeskikstelling van eis aan belofte. So ook sou gewys kon word op die kritiese 
vrae wat gestel is ten aansien van ’n heilshistoriese prediking wat van geen ‘eksempel’ 
wil weet nie. Dit is ook ’n leemte dat V.E. D’Assonville in sy goeie bydrae "Schilder en 
die kerk", geswyg het oor die jammerlike gevolge van Schilder se kerkkonsep: Schilder 
se geweldige konfessionele greep van die kerk as congregatio en coetus het by baie van 
sy volgelinge ’n wurggreep geword waardeur ander kerke die eretitel ‘ware kerk’ ontsê 
is. Die Vrye G ereform eerde Kerke in ons midde het uitsluitlik as gevolg van hierdie 
in te rp re tasie  van die kerkbegrip  to t stand gekom. F.J. van H ulst se ewewigtige 
opmerkings oor die kerk m oet saam gelees word met die bydrae oor die kerk. Wie 
vandag oor die kerk by Schilder praat, moet kennis neem van die waardevolle artikel 
van H .D J. Smit oor dieselfde saak in "K. Schilder - Aspecten van zijn werk".

Die bydraes in hierdie publikasie is ook bedoel om die relevansie van Schilder se werk 
vir Suid-Afrika aan te toon. In hierdie verband is die bydrae van A.J. de Visser oor die 
noodsaak van C hristelike uitgangspunte oor volk en ras ’n bate. W aar ook verwys 
word na Schilder se liniêre geskiedenisopvatting, kan ’n parallel gesien word vanuit ’n 
sendingperspektief in dié sin dat in sendingwerk gedurig geworstel word om die heils- 
histories-bepaalde boodskap oor te dra na ’n wêreld wat siklies dink.

In die slotbydrae word gewys op die inspirerende krag van Schilder se teologie - ’n in- 
spirasie wat steeds geld omdat Schilder te midde van baie teologiese verwarring wou 
luister na die openbaring van God. Ook diegene wat vandag nog besig is met Schilder, 
ondervind dat sy teologie bedryf word coram Deo in ’n worsteling om Gods wil te 
verstaan - ’n worsteling wat terselfdertyd ook ’n eiesoortige felheid het, wanneer na 
Schilder se oordeel, nie na God geluister word nie.

H ier en daar in die publikasie is daar kleiner historiese en ander onnoukeurighede (bv. 
die sogenaamde selfkontinuering van die 1926-Sinode van Assen - p. 79) - tog doen dit 
nie afbreuk aan die waarde van die publikasie in sy geheel nie.

Graag wil ek hierdie publikasie van harte aanbeveel.

